
AHOLINING O’ZINI O`ZI BANDLIGINI TA’MINLASHDA  AUTSORSING 

YANGI SHAKLINI RIVOJLANTIRISH MEXANIZMI. 

Annotatsiya: Xorijda aholining o’zi o’zini ish bilan bandligini ta’minlashning yangi 

shakli sifatida “autsorsing” xizmatlari rivojlanmoqda. Maqolada 

“Autsorsing” (outsourcing) nima?  (out - tashqi, source - manba) ing.  Autsorsing – bu 

sizning firmangiz faoliyatiga xizmat ko’rsatish funksiyasining bir qismini boshqa 

bajaruvchi tashkilotga berish kabi ma’lumotlar bilan bo’lishamiz. Bu bilan autsorsing 

sohasida qanaqa yangiliklar joriy qilinishishi haqida gapirib o’tamiz. Autsorsingni 

qanday afzalliklari haqida ham gapirib o’tamiz.  

Tayanch so’zlar: autsorsing, tadbirkorlik, xarajatlar, IT autsorsing, buxgalteriya, 

korxona.  

 

 “Autsorsing” (inglizcha «outsourcing» – tashqi pudrat) – bu tashkilot tomonidan 

ishlab chiqarish-tadbirkorlik faoliyatining muayyan turlari yoki funkstiyalarini shartnoma 

asosida kerakli sohada faoliyat yuritayotgan boshqa kompaniyaga yoki jismoniy shaxs 

tomonidan o‟tkazilishidir. 

Autsorsing - bu xarajatlarni minimallashtirish, sifatni ta‟minlash (yaxshilash) va 

belgilangan muddatlarga rioya qilish maqsadida yuqori ixtisoslashgan kompaniyalar yoki 

alohida mutaxassislarni jalb qilish orqali mijozning asosiy bo‟lmagan funkstiyalarini 

bajarishni o‟z ichiga olgan xizmat turidir. Hozirgi vaqtda shtatdagi xodimlarni 

ta‟minlashdan ko‟ra autsorsing xizmatlaridan va ayniqsa, autsorsing buxgalteriya 

xizmatlaridan keng foydalanilmoqda. Masalan, Belarusda - 30%, Evropada - 86%, 

AQShda - 92%, eng yuqori ko‟rsatkich esa - Isroilda bo‟lib, 96% ni tashkil etadi.  

Hozirgi vaqtda kompaniyalar bozor tomonidan misli ko‟rilmagan tazyiqqa duch 

kelishadi. O‟z tovar va xizmatlarini yuqori sifatini saqlagan xolda operasion xarajatlarni 

pasaytirishga erishib, biznesni samarali shaklda tashkil qilayotgan tashkilotlargina 

muvaffaqiyatga erishishadi va yashab qoladilar. Raqobatda ustunlikka erishish imkonini 

beruvchi zamonaviy va muvaffaqiyatli biznes modellardan biri – autsorsingdir. 

Autsorsing turlari. Autsorsingning quyidagi (asosiy) turlari keng tarqalgan: 

buxgalterlik, yuridik, kadrlar bo‟yicha, IT autsorsing, binoni yig`ishtirish (klining), 

ko‟chmas mulk ob‟ektlaridan foydalanish autsorsingi, logistik yoki transport autsorsingi, 

xodimlar autsorsingi.  

Autsorsing tamoyili: “o’zimda faqatgina boshqalardan yaxshiroq bajara oladiganimni 

qoldiraman, tashqi bajaruvchiga u boshqalardan yaxshiroq bajara oladiganini 

beraman”. 

Autsorsingning afzalliklari: 

       1.Mablag`larni tejash. Autsorsing xizmatining narxi o‟zingizda shunday 

strukturani qurish xarajatlariga qaraganda arzon. Siz xodimlaringizga hisoblangan ish 

haqiga nisbatan ijtimoiy sug`urtaga ajratma qilishingiz, hamda daromad solig`i ushlab 

qolishga majbursiz. Autsorser xizmatining qiymati bu sizning xarajatingiz hisoblanib, 

soliqqa tortiladigan bazani kamaytiradi. 

       2.Ish o‟rnini tejash. O‟zingizda tegishli strukturani yaratish uchun qo‟shimcha ofis 

maydonchasini, orgtexnikani, kanstelyariya xarajatlarini, axborot-huquqiy tizimlarini va 

listenziyalangan dasturiy ta‟minotni talab qilishi mumkin 

       3.Doimiy uzluksiz ish. O‟z ishchi va xodimlaringizga siz yillik mehnat ta‟tili, 

kasallik nafaqasi berishga majbursiz. Autsorser firma doimiy ishlaydi. 

       4.Vaqtni tejash. Kadrlarni tanlash – vaqt talab qiladigan oddiy bo‟lmagan masala 

hisoblanadi. Sizga zarur bo‟lgan infratuzilma, texnologiyalar va mutaxassislar bizda 

etarlicha mavjud. 

        5.Kafolatlangan sifat. Autsorser firma o‟z shtatida yuqori malakali mutaxassislar 

komandasi mavjud va bunday loyihalarni bajarishda boy tajribaga ega. 

Xorijiy va mahalliy kompaniyalar tomonidan autsorsingdan foydalanish tajribasini 

tahlil qilish asosida  bozorda  aniq xizmatlarni etkazib beruvchilar sifatida autsorsinglarga 

qo‟yiladigan quyidagi talablarni shakllantirish lozim: 

- biznesning yuqori dinamikasini tushunish;  

- mijozning biznes jarayonlarini aniq idrok etish; 

- uslubiy bazasining mavjudligi; 

- kasbiy bilimlarni birlashtirish va uzatish; 

- samarali muloqot muhitini yaratish; 

- mas‟uliyatni jamlash;  

- shartnomani amalga oshirish jarayonini hujjatlashtirish.  

Shuningdek, mikro va kichik korxonalar uchun autsorsing buxgalteriya xizmatlari 

hisobni yuritishning eng optimal usulidir.  Bunday holatda korxona yuqori malakali, 

mas‟uliyatli, faqatgina buxgalteriya sohasida emas, balki kadrlar bo‟yicha, yuridik hamda 

soliq masalalari bo‟yicha maslahatlar olish imkoniga ega bo‟ladi. 

Autsorsing buxgalteriya xizmatini ko’rsatuvchi korxona bilan hamkorlik qilish 

tadbirkorlarga bir qator qulayliklar yaratadi: Autsorserlarga topshirilgan vazifalar 

yuqori sifatli, operativ va kam xarajat talab etadi, chunki tadbirkorlar autsorserlar 

ularning shtatida bo‟lmagani sababli ularga oylik maoshdan kelib chiqadigan soliqlar, 

ofis jihozlari, moddiy-texnik ta‟minot, arenda, aloqa va internet kabi ishlarni tashkil etib 

beradilar.   

Mijoz uchun autsorsing xizmatlaridan foydalanishda aniq vazifalarga ega bo‟lgan 

maqsadlar ro‟yxatini taklif qilamiz. 

- xarajatlardan forig` bo‟lishadi. Bu xarajatlarni optimallashtirish orqali moliyaviy 

natijalarni 20-30%ga yaxshilash imkonini beradi. 

- Autsorsing buxgalteriya xizmatlaridan foydalanganda maxfiy (konfidestial) 

ma‟lumotlarning oshkor bo‟lishi oldi olinadi; 

- Xizmatdan  foydalanish  orqali  bir  emas, bir necha yuqori malakali hisobchi 

mutaxassis guruhiga ega bo‟lish mumkin; 

- Buxgalteriya hisobini yuritishdagi xato va kamchiliklardan, ortiqcha 

ovoragarchiliklardan ozod qiladi; 

Autsorserlar buxgalteriya va soliq hisobini yuritishdan tashqari boshqa qo‟shimcha 

xizmatlarni, masalan, kadrlar buyicha va yuridik xizmatlarni ham taklif etadi. Ta‟kidlash 

joizki, shtatdagi buxgalterlar har doim ham bunday qo‟shimcha masalarlarni hal etishni 

o‟z zimmalariga olaverishmaydi, qo‟shimcha mutaxassislarni yollash esa korxona 

xarajatlarini oshiradi; 

Autsorsing korxonalarga buxgalteriyani istalgan bosqichda topshirish imkoniyati 

mavjud. Agar korxona buxgalteriyasi xato va kamchiliklar bilan maxsus dasturlardan 

foydalanilmay yuritilgan bulsa, autsorsing buxgalteriya korxonalari bunday talabga javob 

bermaydigan buxgalteriyani qayta tiklash orqali to‟g`ri va aniq holatga olib keladi. 

